
 Ŋdi, na mi. “Ista ƒe Dzidzɔ” vavã na mia dometɔ ɖesiaɖe! Esiae

nye ŋkeke gãtɔwo dometɔ ɖeka, hena ŋkuɖoɖo mía Aƒetɔ ƒe
tsitretsitsi la dzi. Enye ŋkeke gãtɔwo dometɔ ɖeka le xexeame katã
ƒe ŋutinya me. Enye tsitretsitsi. Eye dzi le mía dzɔm ŋutɔ be míele
afisia, ŋdi sia, le ŋkeke gã sia dzi. Eye be míakpɔ ɣe ƒe dzedze, kple
seƒoƒowo ƒe dzedze tso anyigba me, nusianu le nu ƒom tso Ista ŋu.

Ke azɔ mina míade míaƒe tawo to hena ɣeyiɣi aɖe ko.
2 Fofo Mawu, Wò Ŋku me míeva. Eye míele mɔ kpɔm na Wò
be nàna, Dziƒo yayra suea ɖe mí gbɔ edzi, ŋdi sia, si nye Ista ƒe
asikameŋu suea ɖe le mía ŋutɔwo ƒe luʋɔwo me; bena, ne míedzo
le afisia la, míate ŋu agblɔ, abe amesiwo tso Emaus gbɔna ene be,
“Ɖe míaƒe dziwo melé dzo le mía me, le Eƒe Amegbɔnɔnɔ ta o mahã?”
Elabena, míebiae le Eƒe Ŋkɔ me, hena Eƒe ŋutikɔkɔe. Amen.
3 Míakee ɖe agbalẽ mamlɛa me, le Mateo Kɔkɔe ƒe Nyanyuia ƒe ta
28 lia me, eye kpukpui 7 lia, Eyae medi be maxlẽ hena tanya, esime
míage ɖe subɔsubɔ sia me.

Eye miyi kaba, ɖagblɔ na eƒe nusrɔl̃awo bena etsi tre tso
amekukuwo dome; eye, kpɔ ɖa, edze mia ŋgɔ yi Galilea; afima
miakpɔe le: kpɔ ɖa, metoe na mi.

4 Dɔdɔ gã geɖewo li wona amewo kple dukɔwo le anyigba sia dzi.
Gake dɔdɔ aɖeke menɔ anyi si le vevie abe esia ene o, “Miyi ɖagblɔ
na Eƒe nusrɔl̃awo bena Etsi tre tso amekukuwo dome.” Eyae nye dɔdɔ
gã la. Ke mɔnu ɖeka si wote ŋu na esia le la, enye bena dziɖuɖu gã
aɖe va me, gbã.
5 Amewo li le míaƒe ŋkekewo me, kple le ŋkeke siwo va yi me, kple
le xexe sia me ƒe ŋutinya gã la me, le eƒe aʋagbedzi gã, gbadza me la;
dziɖula gãwo nɔ anyi, eye wowɔ nu gã geɖewo na ameƒomea.
6 Le kpɔɖeŋu me, menɔ susu bum, esi megbɔna ŋdi sia, wònye mefɔ
kaba, eye gomekpɔkpɔ mesu asinye be masrɔ̃ nu fũ o. Elabena, etsɔ
zãme la, nyemenya akpa si tututu, xɔ ge míala egbe, le subɔsubɔawo
me, le nye kple kplɔla la dome o. Gake esi menɔ nye mɔa dzi gbɔna
la, eva me nam be mebu eŋuti nusie, ŋdi sia, lanye nyuitɔ kekeake si
menya be magblɔ na Eƒe dukɔ, ne matsɔ gbedeasia ɖe avɛ. Mesusu nu
ale, “Heyi ɖagblɔ na Eƒe nusrɔl̃awo.” Azɔ, Eƒe nusrɔl̃awoe nye Eyama
“yomedzelawo.” Nusrɔl̃a enye “amesi dze ame yome.” Eye mesusu
tanya sia, be, Dziɖula Gã Kple Ŋusẽtɔ La.

7 Eye menɔ susu bum le dziɖula gã neni míekpɔ le xexe sia me,
kple nu gã siwo wowɔ be woado ameƒome la ɖe ŋgɔgbe eye awɔ
woƒe agbenɔnɔ wòanyo ɖedzi wu la. Nye susuwo yi Napoleon gã la
dzi, gbaɖegbe le eƒe ŋkekewo me, alesie eya menye Franseawo tututu
o, gake nane nɔ eƒe susu me. Gbã la, e—etsri France, melɔñɛ o. Edzɔ
le ƒukpoa ɖe dzi. Gake susua ɖe nɔ tame nɛ, bena, gbeɖeka la yeaɖu
dzi. Eye esi susu sia nɔ tame nɛ ta la, ele nɛ be nane nanɔ anyi si ŋu
wòawɔ dɔ kuɖo.
8 Na ame ɖesiaɖe, hafi nàte ŋu awɔ dɔa ɖe la, ele bena tamesusua
ɖe nanɔ asiwò, tiatia aɖe, nane si ŋu nèle dɔ wɔm kuɖo, dɔwɔwɔ ƒe
taɖodzinu aɖe, nane si atutu wò nàwɔ dɔ.
9 Eye abe alesi mía katã míenya, ne míetsɔ Hitler ƒe ŋutinya la…
alo, menye Hitler o, ke boŋ—boŋ Napoleon tɔ, bena ezɔ ɖe ɣleti
kple ɣletiviwo ƒe liɖɔɖɔ nu. Ewɔ nenema, hekpɔ mɔ; elabena ɣeaɖeɣi
ewɔ nenema kpɔ, eye wòkpɔ dziɖuɖu. Eye wòva France nyigba dzi,
heva zu aʋawɔla gãa ɖe. Ewu ame geɖewo, elabena womewɔ ɖeka
kpakplii o. Eye wòɖe nu ɖesiaɖe si tsi tre ɖe eŋu ɖa, le eƒe dukɔ la
katã me. Ɖeko wòkplɔ edzi keŋkeŋ, elabena ele be nenɔ nɔnɔme ma
me wòakpɔ. Ne mele nɔnɔme ma me wòkpɔ o la, nane anɔ anyi atsi
tre ɖe eŋu ɣeawokatãɣi, eye eƒe ɖoɖo gã si nɔ eƒe susu me la. Ye ŋutɔ
ƒe agbe anɔ afɔku me, eyata ele be wòawɔ eƒe fiaɖuƒe blibo la nanɔ
blibo alesi ko wòate ŋu awɔe.
10 Mesusu azɔ be miele kplɔyem ɖo le esia me, ɖe Dziɖula gã si ŋu
bum mele la ŋu. Ele be nu ɖesiaɖe si le Eƒe Fiaɖuƒe la me la nanɔ
Edzi. Ele be eƒe dzi, luʋɔ, kple ŋutilã, nanɔ Edzi. Naneke mate ŋu anɔ
anyi atsi tre ɖe Eŋu o. Nu ɖesiaɖe si tsitre ɖe Eŋu la, ele be Wòaɖee
ɖa. Ele godoo be wòawɔ nusianu nanɔ Edzi. Ke esime…
11 Napoleon, tsɔ aʋawɔnuwo, aprimwo, tuwo, tsakavumwo, yiwo.
Eye wòyi kple susu ɖeka sia, bena yeaɖu xexeame dzi. Ke ewɔ esia
kloe, le eƒe ƒe blaetɔ̃ vɔ etɔ̃ xɔxɔ me. Esime wònye ɖekakpui la, enye
degbãla. Eye eƒe ŋkɔ gã xɔxɔ wɔe be wòzu ɖokuikpɔla; eye esia yi ta
dzi nɛ, vaseɖe esime wòku le ƒe blaetɔ̃ vɔ etɔ̃ xɔxɔ me abe ahamula
ene. Eƒe ŋkɔxɔxɔ la, mete ŋu nɔ enu o. Eye nye susu yi amea ɖe
dzi, esi ke le ƒe sia, le ƒe blaetɔ̃ vɔ etɔ̃ me la, eɖu xexea dzi ke eku
abe ahamula ene, ɖe eƒe ŋkɔxɔxɔ ta, eye wòbu taɖodzinu la tututu si
ta wòle aʋa wɔm ɖo. Enye—enye kpɔɖeŋu aɖe ƒomevi, alo, menye
kpɔɖeŋu o, magblɔ be, ke boŋ enye abosam ƒe dɔwɔnu. Eye esi wòle
agbagba dzem be yeawɔ aʋa aɖu xexeame dzi la, ekpɔ gege, le ƒe
blaetɔ̃ vɔ etɔ̃ me.
12 Gake, oo, Aʋawɔla ŋusẽtɔ gã sia, si ŋuti mele nu ƒom le la, esi
wòxɔ ƒe blaetɔ̃ vɔ etɔ̃ la, eɖu nusianu si nɔ anyigba dzi kple le—

le tsiẽƒe dzi. Le ƒe blaetɔ̃ vɔ etɔ̃ xɔxɔ me la, enye Dziɖula gã kple
ŋusẽtɔ aɖe!
13 Mesusu aʋa gã siwo wòwɔ le aʋagbedzi la ŋu. Míenya, be míawu
nu kple Napoleon, bena eva ɖo eƒe nuwuwu le Waterloo. Enye
gomekpɔkpɔ nam, eteƒe medidi fũ o, be mekpɔ nusrɔw̃ɔea kuɖe eƒe
tasiaɖam gbegblẽwo ŋu, kple eƒe sɔdolawo kpakple eƒe amewo, alesi
wodze anyi ɖe aʋagbedzi. Eye woƒo ƒu tasiaɖamwo ɖe wo nɔewo dzi,
kple ʋufɔti gbegblẽwo, ɖe afima tẽ le gbadzaƒe, afisi wowɔ nutata
gã sia le.
14 Ke vovototo ka gbegbe wònye: be wòade dzesi ŋutsu ma si xɔ ƒe
blaetɔ̃ vɔ etɔ,̃ kple ŋukpe si le afima le aʋawɔwɔ gã kple dziɖuɖuwo
ƒe ŋkuɖodzi teƒe la; eye emegbe be woayi Yerusalem, ahakpɔ yɔdo
ƒuƒlu aɖe, abe ŋkuɖodzinu na Dziɖula gã kple ŋusẽtɔ la.
15 Le goa ɖe alo bubu me la, nane li nɔna dziɖuɖu me. Ne nane li
si ta míele aʋa wɔm ɖo, ne dɔlélé aɖe le míaƒe ŋutilã me, eye míele
ʋiʋlim le ku kple agbe dome la, dziɖuɖu ka wònye ne míekpɔ be
woɖu edzi. Ne míele aʋa wɔm tsi tre ɖe numame sesẽa ɖe ŋu, alo
nu sesẽa ɖe si ɖea to ɖe mí la, ne mlɔeba woʋuʋu aflaga gãwo eye
míeɖu edzi la; seselelãme ka esia ana mí, le mía ɖokuiwo me, elabena
ɣemaɣi míate ŋu anye dziɖula.
16 Azɔ nye susuwo yi aʋa mamlɛa dzi, kple alesie Hitler xɔ Warsaw.
Eye Germaniatɔwo susu be emae nye dziɖuɖu gãtɔ kekeake si ate ŋu
adzɔ la, elabena woƒe aʋafia, Adolf Hitler, tsrɔ̃ nusianu enumake le
Warsaw, hegbã ana la, eye ana gã la mu. Nyadzɔdzɔgbalẽwo tsɔ ana
gbagbã la ƒe fotowo yi. Germaniatɔwo zɔ azɔli to mɔdodo la dzi, heƒo
ʋu gãwo eye woku dzewo, eye yameʋu akpe nanewo va nɔ eŋu tom,
esime wòkpɔ eƒe dziɖuɖu gã gbãtɔ la. Henɔ anyi abe Alexander Gã,
alo Napoleon ene, be wòaɖu xexea dzi, gake afika wòva wu nu ɖo?
Ɖe ŋukpe me. Kakaɖedzitɔe, ewu nu.
17 Mate ŋu aɖo ŋku dzi esime wotu Burma Mɔ gã la. Ele be
wòanye…ne wotsoe yi to la godo. Ŋtsuviawo dometɔa ɖewo nɔ anyi
ɖe afisia ŋdi sia, ɖewohĩ, siwo zɔ to mɔ gã sia dzi. Dɔ ka gbegbe
wònye! Ale gbegbe wòɖo dɔ vavã, eye ale gbegbe wowɔ dɔ ŋutɔŋutɔ!
Eye ga gbegbe si wòxɔ be woatu Burma ƒe Mɔ gã la, dɔla milionwo!
Ɖekakpui siwo bu woƒe agbe, le dɔ sia wɔwɔ me! Gake mlɔeba la,
eye le ɣeyiɣia ɖe megbe, esime wowu mɔ la ƒe agbadroƒe mamlɛa
nu la, eye esime wowu mɔ la nu la, ɣemaɣie dukɔ la do dziɖuɖu
ɣliwo! Tsomemɔ le wo si be woate ŋu ato ayi to la godo, be woakpɔ
dziɖuɖu.
18 Megasusu mɔ bubu, si gbeɖeka xɔ mía Aƒetɔ yayratɔ la ƒe agbe.
Menye mɔ gbɔlɔ aɖe ko woònye le anyigba dzi o, ke boŋ enye mɔgã si

woyɔ be “kɔkɔenyenye ƒe mɔgã la,” afisi ame makɔmakɔ aɖeke mato
o, ke negbe amesiwo ŋu wode dzesi ko. Negbe amesiwo le akpa si
dzi Wòle la koe, ato mɔgã sia dzi.
19 Wokpɔ dziɖuɖu gãwo. Ame geɖewo le mía dome egbe ate ŋu aɖo
ŋku Xexeame Ʋa Gbãtɔ la dzi nyuie. Meɖo ŋku edzi esime menye
ŋutsuvi dzaa ko, mate ŋu ase dzewo ƒe kuku; eye gɔ̃ hã agbledelawo
tɔa te woƒe sɔwo, le agble me, heʋuʋua woƒe kukuwo. Wodoa ɣli.
Wodoa aƒa sesĩe. Nukae dzɔ? Aʋa la wu nu. Wokpɔ dziɖuɖu. Ganya
siwo ta míenɔ aʋa wɔm ɖo la, mlɔeba míekpɔ dziɖuɖu.
20 Mele aʋa mamlɛa ŋu susum. Menɔ mɔtsotso la me teti. Eye esi
wode asi dzewo kuku me la, amewo ʋu du yi xɔxɔnuwo; nyɔnuwo
ɖe woƒe kɔmewuwo le kɔme, henɔ enyem le ya me. Tukpewo nɔ
eme tsom le atiwo me. Dzewo nɔ ɖiɖim. Ʋuwo nɔ dudime kem le
mɔdodowo dzi. Amewo yi woƒe klowo dzi, hewu woƒe asiwo ɖe ya
me. Wodo ɣli. Wofa avi. Nukaŋutie? Elabena aʋa la wu nu. Eye woƒe
lɔlɔt̃ɔwo, wo viŋutsuvi lɔlɔw̃o siwo le ƒu godo la, wole tɔdziʋu ɖo ge
agbɔ va na wo ake. Dziɖuɖu kae si! Ɣeyiɣi kae si, eye enye dzidzɔ na
dzi ɖesiaɖe! Yubili kae si! Zã ma me la, amesiame nɔ nɔnɔmea ɖe me,
gbegbe be nàte ŋu azɔ ayi nuɖuƒe aɖu nu, eye nàzɔ adzo màxe fe ɖe
eta o, anye nusi asɔ gbe. Nàte ŋu atsɔ ame bubu ƒe ʋu, anye nusi asɔ
gbe. Nàte ŋu abia nusi dim nèle, eye nàte ŋu axɔe faa. Le nukaŋutie?
Wokpɔ dziɖuɖu. Ŋutsuviawo trɔ gbɔna aƒe. Nya katã wu nu.
21 Ke nye susuwo yi, nɔvinyeŋutsu dzi, enyrã ŋutɔ be seselelãme
mawo ƒomevi mate ŋu anɔ anyi ɣesiaɣi o. Gake, na Kristotɔ, ŋdi sia
la, woɖu dzi la. Dzidzɔ gawo le ɖiɖim. Aʋa la wu nu, le Mawu kple
amegbetɔ dome. Woxɔ dziɖuɖu la.
22 Hafi woate ŋu axɔ dziɖuɖu ɖesiaɖe la, ele be woaxe fe gãa ɖe.
Oo, fetu ka gbegbe! Eye ɣeaɖewoɣi la wonyena nusi goglo ŋutɔ, eye
wogblea abiteƒe gãwo ɖi, nuvuvuwo sɔŋ. Gake, hafi míate ŋu axɔ
toa la, ele be míaxɔ bali la. Hafi míate ŋu akpɔ ŋdɔʋuʋu la, ele be
tsidzadza nava. Hafi míate ŋu akpɔ kekeli la, ele be zã nado. Hafi
míate ŋu akpɔ nyateƒe la, ele be míakpɔ aʋatso, ne menye nenem o
la miate ŋu anya nusi nye aʋatso la gbeɖe o.
23 Gake bene miate ŋu aɖu aʋa gãtɔ kekeake si dzi woɖu kpɔ la
dzi la, Amea ɖe zɔ tso Ŋutikɔkɔe me va, anɔ ƒe geɖewo. Eye Metsɔ
Mawudɔla aɖe ƒe nɔnɔme na Eɖokui o. Meva abe ame ŋkuta aɖe
ene o. Gake Ele eɖe ge afia be mehiã tsakavum kple tukpewo, kple
tuwówowo, be woaɖu aʋa dzi o. Etsɔ bɔbɔenyenye do awui, abe vidzĩ
aɖe ene, eye wodzii ɖe lãnuɖunu me. Teƒea ɖeke gɔ̃ hã menɔ anyi be
woadzi Eyama, le esime Wòva o. Medi be miakpɔ aʋawɔnu vovovo
siwo ŋudɔ, Wòwɔ la ɖa.

24 Azɔ, Adam ƒome la le kluvinyenye me. Wole afima, mɔkpɔkpɔ
meli o, Mawu meli o, gomekpɔkpɔ meli o, amenuveve meli o, naneke
meli si ate ŋu kpe ɖe wo ŋu o. Futɔ dzɔtsuwo, tso amesiwo tsrɔ̃ ƒe
nutowo me le aʋli me, tu wo ɖe viviti me. Mɔ aɖeke meli woado le
eme o. Amea ɖeke meli ate ŋu akpe ɖe wo ŋu o. Wɔna aɖeke meli o.
Nua dze abe wobu gbidii, keŋkeŋ ene.
25 Ke míaƒe Kalẽtɔ, Amesi ɖi va tso Ŋutikɔkɔe ƒe agbowo me, heɖi
gbɔ eɖokui va!
26 Elabena, amea ɖeke mele anyigba dzi ate ŋu awɔ dɔ la o. Wo
katã wole, le xexeame ƒe nyagbɔgblɔ nu la, wole tɔdziʋu ɖeka me.
Mí katã la, “wodzi mí ɖe nuvɔ̃ me, wofɔ míaƒe fu ɖe vodada me,
míeva xexeame hele alakpa dam.” Eye amea ɖeke mele mía dome
ate ŋu akpe ɖe nɔvia ŋu o. Míetsi asi, woɖu mía dzi, gbegblẽ le akpa
sia akpa, eye mí katã míekaka. Míete ŋu lé sewo kple kɔnuwo me ɖe
asi o, esi míekpɔ gbɔdzɔgbɔdzɔ si le wo ŋu kple bubuawo la, míete
ŋu wɔe o. Eye ewɔ sigbe ameƒome la katã bu ene.
27 Eye tete Wòva, Eɖi va. Elabena, “Enɔ anyi le gɔmedzedzea me,”
Biblia gblɔ be, “Enye Nya la.” Enye Logos si do go tso Mawu me. Eye
Logos la, le gɔmedzedzea me, nye Nya la. Eye Wòzu Nya la. Ale esi
Wòlia dzi le Ista ƒe ŋkeke dzeani ma dzi la, Menye Nya la ɖeɖe ko
wòtrɔ zu o, ke boŋ Ezu Nunɔla Gã na Ye Ŋutɔ ƒe Nya la. Oo, nu dzeani
kae nye si, Nɔviŋutsu Neville! Be woabu eŋu menye Nya la ɖeɖe ko
Wònye o, ke boŋ Enye Nunɔla Gã na Ye Ŋutɔ ƒe Nya la! Aleke míate
ŋu ake ɖie? Aleke míate ŋu azɔ ɖo Egbɔ eye mímaxɔe se be míaxɔ
nusi míebia la o mahã? Elabena, Eyae nye Nya la kple Nyaxɔɖakɔla
na Nya la! Logos la zu Nya la, eye Nya la zu ŋutilã; eye ŋutilã ma ke
si nye Nya la la, woxɔe ɖe Ŋutikɔkɔe me, ke azɔ enye Nunɔla Gã si le
nya xɔm ɖe akɔ, to Eɖokui dzi, na Eƒe Nya la.
28 Numae hiã! Emae nye Hame la ƒe nusiwo le esi. Aʋawɔnu kae
si! Ɖeke menɔ anyi kpɔ abe Ema o. Enye Nya la. Eye esi Wòva la,
Wodzii ɖe lãnuɖunu me. Eva be yeazã aʋawɔnu si nye l-ɔ-l-ɔ,̃ lɔlɔ,̃
be wòaɖu xexeame dzi; menye kple aʋakɔwo ƒe tukpe o, menye kple
aʋawɔtuwo kple tasiaɖam o. Ke boŋ Eva le nɔnɔme bubu me. Eva le
lɔlɔ̃ ƒe nɔnɔme me. Enye Mawu ƒe lɔlɔ.̃
29 Gbaɖegbe, esime menye ɖevi la, mesusuna be Kristo lɔãm, ke
Mawu léa fum; elabena Kristo ku ɖe tanye, gake Mawu ɖo nane ɖe
ŋunye. Ke meva ke ɖe eŋu be Kristo enye Mawu la ŋutɔ ƒe dzi. “Ale
gbegbe Mawu lɔ̃ xexeame, be Wòtsɔ Eƒe Tenuvi la na, bena amesiame
si xɔ Edzi se la matsrɔ̃ o, ke boŋ akpɔ Agbe Mavɔ.”
30 Azɔ Eva, gbã, be yeaɖu dzi. Ke nusi abosam tsɔ da ɖe xexeame
enye fuléle. Ke Eva be yeaɖu fuléle dzi. Ne míeɖu míaƒe aʋawo dzi,

kple etɔeawo, le xexeame ƒe aʋawo me la, egblena fuléle ɖi, ɖaa,
atraɖi; elabena aʋa ma ƒomevie nye kewɔwɔ. Gake Kristo va kple lɔlɔ,̃
be yeaɖu fuléle dzi, be yealɔ̃ amesiwo medze lɔlɔ̃ o. Eva kple aʋawɔnu
si to vovo. Eye Wòbɔbɔ Eɖokui, “hebɔbɔ ɖe anyi wu Mawudɔlawo,”
be wòakpe ku ƒe fu, eye yeazu kpɔɖeŋu. Eye esime Wònɔ anyigba dzi
afii la, Ezɔ le amewo dome.
31 Eɖe Eƒe aʋawɔnuwo fia, esime Wòyɔ dɔ dɔlélawo. Esime Wòtsɔ
akpɔnɔvi atɔ̃ kple akpa kakɛ eve, henyi ame akpe atɔ̃ la, Eɖe fia be
ŋusẽ le Ye si ɖe tuwówo ɖesiaɖe si li la dzi. Menye ɖeko Wódzi akpa
ɖedzi o, ke boŋ edzi akpa mème ɖedzi. Menye ɖeko Wòdzi lu ɖedzi
le akpɔnɔvi mawo me o, ke boŋ edzi lu mème ɖedzi le akpɔnɔviawo
me. Esia fia bena Enye Dziɖula gã kple ŋusẽtɔ ma! Menye ɖeko Wòku
tsi le vudo la me o, ke boŋ Etrɔ tsi, si woku le vudo la me, zu wein.
Eɖo kpe edzi be Ŋusẽ le Ye si be yeaɖu dzi. Eye Elɔã ame, eye Eƒe
aʋawɔnu la nye lɔlɔ.̃ Azɔ mide dzesii.
32 Emegbe esi Wòwɔ esia la, esime Wòtsi tre ɖe Lazaro ƒe yɔdo to
gbeɖeka la, eye amesi, ku, woɖii ŋkeke ene sɔŋ la le afima. Gɔ̃ hã
amesiwo nɔ egbɔ, gblɔ be, “Gɔ̃ hã ele ʋeʋẽm fifia.” Eƒe ŋɔt̃i dze eme,
ŋutigbalẽme nyèwo nɔ tatam le eƒe lãme. Eye Yesu tsi tre ɖe afima,
abe Dziɖula Ŋusẽtɔ ene, esime Wògblɔ na Marta kple Maria, esime
Wòtsi tre ɖe afima bena, “Ɖe nyemegblɔ na mi be, ‘Ne miexɔe se
la, miakpɔ Mawu ƒe ŋutikɔkɔe oa’?” Ɖekoe nye ma wògblɔ na wo
(esime wogblɔ be, “mía nɔviŋutsu la ku,” kple bubuawo la), Egblɔ
be, “Nyee nye tsitretsitsi kple Agbe! Amesi xɔ Dzinye se la, ne eku hã
la, anɔ agbe. eye amesiame si le agbe eye wòle Dzinye xɔm le sesem
la, maku akpɔ o. Ɖe nyemegblɔe na mi fifi laa be Ŋusẽ, yayra Mavɔ
ma le Menye oa?” Menye nya ko wògblɔ o, Ete ŋu wɔ ɖe nusianu si
Wògblɔ la dzi, elabena Enye Dziɖula Ŋusẽtɔ la.
33 Enɔ Eyama me, heɣla eɖokui, hedo amegbetɔ ƒe ŋutilã, abe
ame ene, gake le eme afima la menye amea ɖeke o negbe Mawu
Ŋusẽkatãtɔ, Amesi nye gã kple ŋusẽtɔ la. Ate ŋu agbugbɔ wɔ nu. Ate
ŋu awɔ nu yeyewo. Ate ŋu aƒo nu, eye nusi Wòbia la Woanae zi ɖeka
ma. Gake, Ebɔbɔ Eɖokui, Hebɔbɔ ɖe anyi. Edi be yeana kpɔɖeŋu aɖe.
Edi be yeanye Dziɖula nyuitɔ ƒomevi la, eye Wònyee hã. Azɔ, Eɖo
kpe Eɖokui dzi be yenyee.
34 Abe alesi megblɔnɛ enuenu le nye takpekpewo me ene la, ɖewohĩ
aɖi ɖase ŋdi sia, le ame hatsotso sia dome, le Ista ŋdi nyui sia dzi.
Aƒenɔ aɖe, si tso hamea ɖe me si mexɔ se be Aƒetɔ Yesu ƒe Ʋu o. “Ʋu
kɔkɔɖi manɔmee la, nuvɔ̃ keke meli o.” Egblɔ nam be Ŋutsua nye
nyagblɔɖila aɖe, Ame nyuia ɖe, eye metsɔ Eyama wɔ Mawue. Megblɔ
be, “Mawu Wònye. Enye Mawu.”

Egblɔ be, “Èle Ewɔm gãe akpa.”

35 Megblɔ be, “Nyagbe aɖeke meli ate ŋu aɖe Eƒe gãnyenye agblɔ
o!” Ame ƒe aɖe mekpɔ nyagbe aɖeke o!
36 Menɔ nu ƒom kple ŋutsua ɖe nyitsɔ, enye dukɔteƒenɔla si tso
Washington, DC, eye wògblɔ, le ɖaseɖiɖi suea ɖe me le—le ŋdinuɖuƒe
afisi míeƒo ƒu ɖo la, egblɔ be, “Nɔviŋutsu Branham, le nye agbea
katã me la menye Luterantɔ. Ke,” egblɔ be, “nyitsɔa ɖe esi menɔ
nyɔnyɔ̃ gbaɖegbetɔ aɖe me la,” egblɔ be, “Medze klo ɖe vɔsamlekpui
gbɔ, eye medi be mawɔ numetoto kple Mawu.” Egblɔ be, “Eye esime
menɔ afima le nye klowo dzi la…” Azɔ, amesia nye dukɔteƒenɔla le
Washington si wɔ dɔ le Dukplɔla Cooledge te. Eye esime wò “wu
mo dzi la,” egblɔ be, “Mekpɔ Yesu le ŋutega me.” Egblɔ be, “Mate
ŋu aƒo nu nyuie, kple gbegbɔgblɔ vovovo asieke.” Egblɔ be, “Gake
nyemete ŋu kpɔ nyagbe ɖeka be magblɔ, le gbegbɔgblɔ asieke mawo
katã dome o.” Egblɔ be, “Eyata ɖeko mekɔ nye asi yi dzi, ke Eya nam
yeye aɖe, be matsɔ ƒo nue.” Egblɔ be, “Ɖekoe ma mekpɔ Eƒe mo ƒe
Ŋutikɔkɔe.”
37 Aƒenɔ sia gblɔ nam be, egblɔ be, “Nɔviŋutsu Branham, Yesu
menye naneke wu ame o, enye nyagblɔɖilaa ɖe ko.”

Megblɔ be, “Enye Mawu, nɔvinyenyɔnu.”
38 Egblɔ be, “Wòe Tsɔe wɔ Mawu, gake Menyee o.” Ale wògblɔ
be, “Le mɔ dzi esime wòyina Lazaro ƒe yɔdo to la, Biblia gblɔ be,
‘Efa avi.’”
39 Kakaɖedzitɔe la, Enye Mawu la ŋutɔ ƒe dzi. Ekpe fu abe alesi
míawo míekpe fu ene. Enye ŋutilã abe alesi míenye ŋutilã ene.
Etsɔ, didi ɖeka mawo ke kple nusiwo míewɔna la, le Eƒe ŋutilã me.
Gake, bene wòazu Vɔsa deblibo la, ele be Wòawɔ esia. Ewɔe. Ke
megblɔ be…

Egblɔ be, “Efa avi, yina ɖe Lazaro ƒe yɔdo gbɔ.”
40 Megblɔ be, “Gake, oo, aƒenɔ, esia le teƒe. Enye Ame, esime Wònɔ
avi fam. Gake esime Wòtsi tre ɖe afima, le yɔdo la to, afisi amekuku
la mlɔ̃ le ɖoɖoezizi me, afisi ŋutilã si gblẽ la mlɔ,̃ wotsɔ avɔ tsyɔ̃ nɛ,
esime Wògblɔ be, ‘Miɖe kpe la ɖa,’ Ete Eɖokui ƒoƒu, hegblɔ be, ‘Lazaro
lee, do go!’ Eye amesi ku, ŋkeke ene, tsi tre ɖe eƒe afɔwo dzi.”
41 Nukae nye ma? Gbegblẽ dze si eƒe Wɔla. Luʋɔ la dze si eƒe Aƒetɔ.
Eye Dziɖula gã kple ŋusẽtɔ ma ɖo kpe edzi le afima be Yekpɔ Ŋusẽ
ɖe ku, kple tsiẽƒe, kple yɔdo dzi.
42 Kakaɖedzitɔe, ena míaƒe dziwo dzɔ dzi! Miaƒo nu tso
nunyãgbawo ƒoƒo, kple kpẽwo kuku ŋua? Ele be xexeame nanɔ yubili
me ŋdi sia, sigbe esi menɔ kpɔ tsã o ene, Etɔwo ƒe ɣlidodowo kple
aƒadodowo, elabena esiae nye ŋkuɖodzi ŋkeke esime Wòɖu futɔ
mamlɛa dzi, heɖe ga aboyo mewo.

43 Ẽ, Enye Ame. Ele teƒe. Eɖo kpe edzi be yenye Ame, eye Wòɖo
kpe edzi be yenye Mawu.
44 Gbeɖeka zãme, esime atsiaƒu gã, dzagbo si tsrɔ̃ agbe akpe akpewo
la…Ɖewomahĩ mi vidada siwo le afisia, ŋdi sia, mia dometɔa ɖewo
ƒe viŋutsuwo ku le ƒu dzagbowo me le afima, ate ŋu anye be woku
ɖe ƒutsotsoe siawo me le xexeame ƒe aʋagbedzi gã sia. Miaƒe lɔlɔt̃ɔa
ɖewo mlɔ̃ afima ɖaa, ɖewohĩ le ƒu gɔme.
45 Gake gbeɖeka zãme esime Wòmlɔ̃ anyi ɖe tɔdziʋu suea ɖe me
la, eye ƒutsotsoewo nɔ zi nyem le ƒu la dzi, abe atukpa ƒe kɔŋké
ene la, Etsi tre, hetsɔ Eƒe afɔwo ɖo tɔdziʋua ƒe tome, Ekɔ ta dzi kpɔ
Dziƒo, gblɔ bena, “Ɖoɖoe nezi.” Eye na ƒutsotsoewo la, Egblɔ be, “Mizi
ɖoɖoe!” Eye atsiaƒu wɔadã ma dze eme vaseɖe esime tsitotro ƒe dzesi
megale edzi o. Kakaɖedzitɔe, Eyae wònye!
46 Enye nyateƒe dɔ Wui abe Ame ene. Esime Wòɖi tso to la dzi va
eye dɔ nɔ Ewum, wòwu mo ɖe ati dzi be yeakpɔ nane aɖu la, Enye
Ame. Gake esime Wòtsɔ akpɔnɔvi atɔ̃ mawo kple akpa ʋeea ɖewo,
henyi ame akpe atɔ̃ la, Ewu Ame.
47 Esime Wòku ƒe alafa wuiasieke aɖewo esi va yi, egbe etɔãgbe,
henɔ atitsoga ŋu, nɔ ɣli dom bia nublanuikpɔkpɔ be, “Nye Mawu,
Nye Mawu, nukaŋuti Nègblẽm ɖi?” Eku abe Ame ene. Gake ƒe alafa
wuiasieke kple nanewo esi va yi, ŋdi sia, Eɖe nusi Wònye la fia! Etsɔ
Eƒe mesianyenye ƒe nutrenu mlɔetɔ la na esime Wòtso ku kple tsiẽƒe
ƒe bablawo, hefɔ tso yɔdo me, dziɖulae, “Mele agbe tegbetegbe! Eye,
esi mele agbe ta la, miawo hã mianɔ agbe!”
48 Dziɖula lae nye ma! Miaƒo nu tso aɖe kɔmewui anɔ eʋuʋum ŋua?
Amewo gblɔna be míenye tagbɔkukutɔwo elabena míedoa ɣli henɔ
du sim, nɔa ɣli dom nɔ aƒa dom leléle. Womese kpɔ Dziƒo ʋuʋu
kpekpekpe, be, “Aʋa la wu nu o!” Míaƒe Dziɖula gã Ŋusẽtɔ la kpɔ
dziɖuɖu! Etsi tre eya ɖeka, ŋdi sia, naneke meka eŋu o!
49 Esime Wòva anyigba dzi la, wotsɔ ŋkɔ gblɔetɔ kekeake si
woate ŋu atsɔ Nɛ la Nɛ be enye wɔtsomiwɔla, Woyɔe be Beelzebub,
“gbɔgbɔvɔw̃o ƒe fia.” Esia le teƒe. Eyi ɖe du gblɔetɔ kekeake si li le
anyigba dzi la me, Yerixo, eye wòle be ame tukuitɔ si le dua me la
nabɔbɔ ta hafi Akpɔe. Gake Mawu, ƒe alafa wuiasieke esi va yi, fɔ
Eyama ɖe tsitre! Numae ame wɔ Nɛ. Gake, kpakple lɔlɔ̃ ƒe aʋawɔnu
la, Eɖu gbɔgbɔvɔ̃ ɖesiaɖe dzi.
50 Eye Mawu Kɔe ɖe dzi bobobo, hetsɔ Ŋkɔ aɖe Nɛ si ƒo ŋkɔ ɖesiaɖe
si wotsɔ le Dziƒowo kple anyigba dzi la ta. Ŋkɔ ɖesiaɖe le Dziƒo de ta
agu na “Yesu ƒe Ŋkɔ”! Mawudɔla ɖesiaɖe, fiagã ɖesiaɖe, nu ɖesiaɖe
bɔbɔ ta na “Yesu ƒe Ŋkɔ”! Aɖe sia aɖe aʋu Eme, klo sia klo adze
Nɛ. Eye Wòlia yi dzi bobobo, vaseɖe gɔ̃ hã wòle be Wòakpɔ anyime

hafi akpɔ Dziƒowo. Emae nye Dziɖula Ŋusẽtɔ! Eyae nye Amesi wɔe!
Emegbe esime Wòdzo le anyigba dzi la, nusi míekpɔ le zã si va yi me,
etsɔ ku kple tsiẽƒe ƒe safuiwo ku Eƒe axa me, amen, “Migavɔ̃ o, Nyee
nye Amesi ku, eye megale agbe tegbetegbe. Eye” (eye nye nyablanya)
“Ku kple tsiẽƒe ƒe safuiwo le asinye, si metsɔ ku afisia tututu.” Aƒo nu
tso Dziɖula ŋua! “Eye, esi meɖu dzi ta la, meta mɔgã aɖe daɖi na mi
be miazɔ edzi.”
51 Wogbe ame le Dziƒo, wotu mɔgã la. Mɔgã megali o. Gake, afisi
mɔgãa ɖeke megale o la, Eva be yeaɖe mɔ aɖe. Oo, míatɔwo! Mɔ
gbãtɔ enye ɖikeke ƒe gbɔgbɔvɔ,̃ si kplɔe ɖo enye nazabubu, esi
gakplɔe ɖo enye ɖokuitɔdidi; gbɔgbɔvɔ̃ ƒe ŋusẽ ƒe mɔwo vu tsyɔ̃
anyigba sia dzi; eye dɔlélewo, kple dɔvɔw̃o. Gake esi Wòde asi lialia
yi Dziƒo la! Zã si va yi la míekpɔe Wòdo go tso tsiẽƒe, kpakple ku
kple tsiẽƒe ƒe safuiwo ɖe Eƒe axa me. Ŋdi sia míakpɔe Wòle dzi yim.
Aleluya! Esime Wòfɔ tsi tre la, Ekpɔ…Ekpɔ dziɖuɖu. Eye, esi Wòlia yi
dzi la, Ekaka abosam ƒe ŋusẽ ɖesiaɖe si wòtsɔ lé amewo daɖi. Elia yi
Dzi, eye wòna nunanawo amewo, Gbɔgbɔ Kɔkɔe ƒe nunana. Dziɖula
Ŋusẽtɔ la! Eya ɖeka tsi tre, ŋdi sia! Eye, le Eya kple xɔsetɔ ɖesiaɖe
dome la, kɔkɔenyenye ƒe mɔgã yayra xoxoe la li si dzi amedzɔdzɔewo
lazɔ. Mɔ aɖeke meli woasi to edzi o. Mɔ ɖeka koe li si wota tso
Ŋutikɔkɔe me. Egblẽ Ʋu ƒe Afɔtoƒewo ɖi esi Wòzɔ to gbɔgbɔvɔ̃ ŋusẽwo
ƒe gbakawo me, eye wòta mɔgã aɖe daɖi na mí, keke va yi. Enɔ anyi
ɖe Dziƒo, ŋdi sia, abe Dziɖula Ŋusẽtɔ ene!
52 Etɔwo kpɔ yubili. Ame akpe teƒe ewowo, le xexeame katã, le ɣli
dom be dziɖuɖu.
53 Melé ŋku ɖe hame fafɛwo me ɖoɖo ŋuti. Mate ŋu asusu be amea
ɖe gblɔ be…Mafia wò alesi amewo gbee.
54 Afisia, esi wowu Aʋa Gbãtɔ nu teti la, gbedeasia ɖe yi le
mɔdodowo dzi le afii, va ɖo Greyhound ƒe bɔsu me. Wogblɔ be, “Nuka
gbɔe howɔwɔ gbogbo ma tso? Nukaŋuti nua katã kuɖo?”
55 Eye wo dometɔ ɖeka gblɔ be, “Kpɔ afii, nyadzɔdzɔgbalẽ lae nye
si. Fifi laa ko aʋa la tɔ te.” Eye ame ɖesiaɖe le ɣli dom le aƒa dom.
56 Gake nyɔnu ɖeka gblɔ be, “Oo, míatɔwo, nukaŋuti wòle be wòatɔ
te nenema?” Egblɔ be, “Ne ɖeko wòagate ŋu ayi edzi ŋkeke ʋeea
ɖewo la,” egblɔ be, “Anye ne nye kple John míabɔbɔ nɔ vovo mɔ dzi.”
Egblɔ be, “Anye ne míabɔbɔ nɔ anyi ɖe afima.”
57 Ŋutsua ɖe nɔ tsitre ɖe busu la ƒe megbe; elé nyɔnu la, eye esusɔ
vie wòatutui ƒu gbe to mɔanu. Eye esi kpovitɔ lée la, egblɔ be, “Susu
si ta mewɔe enye,” egblɔ be, “nyɔnu ma ƒe amea ɖeke mele afima
si ŋuti bum wòle o. Gake ŋutsuvi eve le asinye le afima.” Egblɔ be,
“Nyemete ŋu ɖu ɖokuinye dzi o.”

58 Oo, nɔviŋutsu! Fofonye le afima ɖaa. Lɔlɔt̃ɔwo le asinye le afima.
Nane wònye nam, esime Yesu ɖu dzi. Srɔñyɔnu aɖe le asinye. Vidzĩ
aɖe le asinye. Lɔlɔt̃ɔwo le asinye. Dziɖula gã Ŋusẽtɔ ma! Miate ŋu
ayɔm be “mimlila kɔkɔe” alo “subɔsubɔ ƒe wɔtsomitɔ,” ɖesiaɖe si
miedi ko. Ke, ne mebu aʋa gã ma si wu nu ŋu la, woxe fe la,
wokpɔ dziɖuɖu la. Yesu fɔ tso amekukuwo dome, Eƒe mesianyenye
ƒe nutrenu mlɔetɔ la, ewu nu keŋ. Ele agbe, ŋdi sia, kpakple ku kple
tsiẽƒe ƒe safuiwo. Nye lɔlɔt̃ɔwo le liƒo la godo ɖaa. Mele mɔgã xoxo la
dzi, mele zɔzɔm be maɖakpɔ wo. Nyemesusu be mekutsu o. Oo, gake
dzi le dzɔyem be woxe fea keŋ! Ezu dɔ si wu nu.

Elɔm̃, le agbe me; Eɖem, to ku me;
Woɖii, Etsɔ nye nuvɔw̃o yi ɖa boo;
Efɔ, Hetso afia nam femaxee tegbe:
Gbeɖeka Agatrɔ va—oo, ŋkeke dzeani!

59 Gbɔgbɔ Kɔkɔe ƒe nyɔnyrɔ̃ yayra sia, be wòakplɔ mí le mɔgã xoxo
dzeani sia dzi, oo, aleke gbegbe Wòdzeanie! Aleke mate ŋu akpe ŋu
le Eŋu? Mele tsitre kpakple Paulo Kɔkɔe, ŋdi sia, hele gbɔgblɔm be,
“Ŋu mekpem le Yesu Kristo ƒe Nyanyuie la ŋu o, elabena Enye Mawu
ƒe Ŋusẽ na xɔxɔkpɔkpɔ.” Enye Ŋusẽ ɖe dɔléle dzi. Enye Ŋusẽ ɖe ku
dzi. Enye Ŋusẽ ɖe yɔdo dzi.
60 Esime apostolo sesẽ, tsitsi ma va ɖo eƒe mɔa ƒe nuwuwu, eye
woku eƒe yɔdo ɖe afima, eye ku tsi tre ɖe eŋku me tututu la, eko nu
le eƒe ŋku me. Egblɔ be, “Ku, afika wò ti la le? Yɔdo, afika wò dziɖuɖu
le?” Tete wòdo aƒa kafu Mawu bena, “Ke akpe na Mawu Amesi na mí
dziɖuɖu to mía Aƒetɔ Yesu Kristo dzi!”
61 Dziɖula ŋusẽtɔ kekeake si nɔ agbe kpɔ, Dziɖula ŋusẽtɔ kekeake
si ku kpɔ la, elabena Eya ɖeka koe te ŋu ɖu dzi; eku, ɖu ku ŋutɔ hã
dzi, eye wòagafɔ ake le dziɖuɖu me! Eɖo kpe nusi Wònye la dzi. Esiae
nye Eƒe mesianyenye ƒe nutrenu mlɔetɔ la.
62 Ke azɔ, amea ɖe menya o, ne amea ɖe anɔ xɔ sia me ŋdi sia, esi
nye hamevi yɔyrɔe aɖe la, eye menya aʋa ƒe nuwuwu ƒe dzidzɔ o la.
Amewo le ɣli dom, amewo le dzidzɔ kpɔm, amewo le avi fam! Nàgblɔ
be, “Nukae le dzɔdzɔm ɖe wo dzi?” Wonya be enye nusi wu nu. Ye
katã vɔ! Kakaɖedzitɔe! Míele ʋu gãwo ƒom. [Nɔviŋutsu Branham ƒo
asikpe—Tala.] Míele kpẽwo kum sesĩe, eye Nyanyuie la le go dom.
Wonya Mawu ƒe ŋutikɔkɔe kple ŋusẽ la. Ke ne enye dɔ si nu wowu la,
wode asi ƒoƒose la te; ŋutikɔkɔe na Mawu, Kristo de asi ete kple Eya
Ŋutɔ ƒe Ʋu! Aʋawɔwɔ la wu nu. Wokpɔ dziɖuɖu la. Menye nyee ɖu
edzi o; Eyae ɖu edzi! Ɖeko dzi le dzɔyem ɖe eta. Míatɔwo!
63 Esime ɖekakpuiawo dometɔa ɖewo gbɔ tso ƒugodo la, wogblɔ
nam be, esime tɔdziʋu la va ɖo New York la, kasia wònya dze go ɖe

ʋudzeƒe ko la, wokpɔ afima hekpɔ Ablɔɖe Kpetata la. Eyae nye nu
gbãtɔ si nàkpɔ, le tsitrenu ɖaa. Deaʋakpɔa ɖewo siwo kplibɔ la, tsi
tre ɖe tɔdziʋu la ƒe tame, ale be woate ŋu akpɔe. Eye esi wode asi
Ablɔɖe Kpetata ma kpɔkpɔ me la, wode asi avi fafa me. Wofa avi.
Womate ŋu alé wo ɖokui o. Ŋutsu kɔkɔ triagba aɖe tsi tre ɖe afima,
ŋutsua ɖe si ƒe asi keke hetri, ele ƒoƒom tititi. Womete ŋu ɖu woƒe
seselelãmewo dzi o. Nukaŋutie? Enye ablɔɖe ƒe dzesi aɖe. Le Ablɔɖe
Kpetata ma godo ziɖeka la, woli…papa li, mama, amelɔlɔãwo, lɔlɔt̃ɔ,
srɔ,̃ vi, nusianu si le vevie na wo le anyigba sia dzi la, le esia ƒe megbe
tututu. Eye hafi woage ɖe edzi teti la, wode dzesi be, enye ablɔɖe
mewo ƒe anyigba kple kalẽtɔwo ƒe dedu. Kakaɖedzitɔe, aflaga xoxoe
ma si le ya ƒom, anyɔ̃ wo seselelãmewo. Mibu eŋu kpɔ, amesi gbɔ
tso aʋa xɔ abi keŋ ne eva ɖo ʋudzeƒe! Kakaɖedzitɔe, esia anye ɣeyiɣi
dzeani aɖe.
64 Gake, oo, nɔviŋutsu, ŋdi siawo dometɔ ɖeka, ne Zion ƒe Tɔdziʋu
xoxoe la ku kpẽ la, eye mekpɔ dzesi ma le tsitrenu le afima, Atitsoga
xoxoe klitso la! Esime ya anɔ eƒe aflaga liti la ƒom, esime wòanɔ
ku ƒe afu me tom la. Dziɖuɖu ka wòanye! Nukaŋutie, mewɔ yaa be
míete ŋu lé mía ɖokuiwo kpoo o! Nane dzɔ; míezu ha-dumeviwo. Nu
la wu nu.
65 Esime wokeke ana gã la ɖe Anyiehe kple—kple—kple—kple
Australia ƒe Dziehe dome, tso Sydney, va ɖo Dziehe Sydney. Alesi
ame ɖesiaɖe tsɔ…Nukaŋutie, woɖi tsa to dukɔa katã me, hedze
agbagba be woakpɔ amea ɖe si ate ŋu awɔe. Dɔa sesẽ ŋutɔ, elabena
wogblɔ be amea ɖeke mate ŋu awɔe o. Mlɔeba la, ŋutsua ɖe si tso
Iŋlisiblotsi gblɔ bena, “Mawɔ dɔa.” Eye esi wòyi afima be yeawɔ dɔa
la, edo kpe ɖesiaɖe si ayi ɖe ana la me kpɔ. Eƒe ŋkɔxɔxɔ ŋu nya kuɖo.
Edo anyi kple nusianu si ayi ɖe gume la kpɔ. Ekpɔ, nu nyuitɔ kekeake
si wòate akpɔ la tsɔ ƒo xlã eɖokui; ekpɔ gbede nyuitɔwo kekeake,
atikedzrola nyuitɔwo kekeake, nu ɖesiaɖe ƒe nyuitɔwo si wòate ŋu
akpɔ la, ƒo xlã eɖokui. Eye, mlɔeba la, esi wòwu ana la nu, eye ŋkeke
la va ɖo esime woadoe kpɔ la.
66 Nyahelawo tsi tre ɖe akpa ɖeka, hegblɔ be, “Mate ŋu anɔ te o.
Ele ʋuʋu ge amu. Ke le gume afima akpa.”
67 Gake eku do yi gume ɖaa, ɖaa, ɖaa, ɖaa ke. Ekpɔ kakaɖedzi. Enya
bena wodo nusianu kpɔ. Eye wògblɔ bena, “Nye ŋutɔ, maku ʋu ato
edzi gbã.” Esi wòto ana la dzi va yina, ele ŋgɔ, dɔa dzikpɔla le megbe
nenema la; eye keteke gãwo, abe adẽ sinu dze ŋgɔ, le edzi tom, hele
ana la ʋuʋum. Ameŋkuta si wɔ dɔ sia la, nɔ azɔlizɔzɔ la ƒe ŋgɔgbe,
aleke, “Ne emu la, mamu kplii.” Gake eka ɖe dzi.
68 Nenemae mía Aƒetɔ yayra la wɔ esime Wòtu Eƒe Hame la! Edo
kpe ɖesiaɖe kpɔ, nu ɖesiaɖe si ayi ɖe Eme la, elabena ele be Ʋu

naklɔ Eŋu! Eye nyahelawo dometɔ ɖeka tsi tre ɖe akpa ɖeka, gblɔ
be, “Mimlila kɔkɔewo ƒe hatsotso ma, womate ŋu awɔe o.” Gake
ŋkeke siawo dometɔ ɖeka la! Dziɖula gã Ŋusẽtɔ le zɔzɔm le mía ŋgɔ
egbe, le dziɖuɖu me! Neʋuʋu faa, newɔ nusi wòdi, Ele…Glifefe aɖeke
mele eme nɔ ge, le afiaɖeke o, elabena Eta mɔ la, eye ewɔe wu nu.
Kakaɖedzitɔe!
69 Míesusuna egbe kuɖe nusi amewo gblɔna nu, míaƒe susuwo nɔna
xexeme nuwo ŋu. Gake na magblɔ nyaa ɖe na wò, nɔviŋutsu, mègana
be ŋu nakpem gbeɖe le Nyanyuie la ŋu o! Oo, nɔviŋutsu, ɖeko menye
tsigãdzitɔ aɖe, si wodzi yeye, Gbɔgbɔ Kɔkɔe dzim, kple Mawu ƒe
Gbɔgbɔ. Nenemae wodzim, eya katã ko menye, eye eya katã ko medi
be manye.
70 Gbeɖeka, eteƒe medidi fũ o, ɖetugbui aɖe li si yi kɔlèdzi. Eye
wònye ɖetugbui sue, nyakpɔa ɖe. Eye esi wòtrɔ gbɔ va aƒe la, ehe eƒe
kɔlèdzi ƒe susu aɖewo kpe ɖe eɖokui ŋu.
71 Ke ɖewomahĩ, ŋdi sia, mia dometɔa ɖewo la egodo ƒe susu le mia
si. Ɖewohĩ èdro wò susu gbogboa ɖewo, va hamea me. Enyo, ɖe asi
le wo ŋu, eyae nye nu nyuitɔ kekeake si menya be woawɔ.
72 Ale ɖetugbui sia, esime keteke la va tɔ te ɖe mɔanu ko la, ekplɔ
ɖetugbui suea ɖe ɖe asi, gbevuvi mawo ƒomevi, minyae, sigbe Elvis
Presley tɔgbe ene. Eye esi wòtsi tre ɖe afima, minyae, le keteke la
gbɔ la, dadaa nɔ xexenu, enye nyɔnu tsitsia ɖe si tsi tre ɖe afima,
abikpawo xɔ ŋku me nɛ keŋ; eƒe abɔtawo suewo, ge; edo ɖeti wu
blese suea ɖe, tsɔ kɔmevɔ da ɖe abɔta. Eye ɖetugbui gbevuvi sue sia
si nɔ egbɔ la, ɖetugbui bubu sia, de ta anyi, gblɔ be, “Tsyo, amekae
nye nyagã dahe, nublanuitɔ si nyrã ale?”
73 Enyo, minyaa, esia kpe ŋu na ɖetugbui la ale gbegbe, be wògblɔ
be, “Nyemenya o,” elabena ele tsekɛtsekɛ, eye xexeme ƒe susuwo sɔŋ
yɔ tagome nɛ. Ke ame ma nye ye ŋutɔ nɔa.
74 Esi wòdo go le keteke la me la, vidada tsitsi sue la ʋu du va,
kpla asi kɔ nɛ. Egblɔ be, “Oo, lɔlɔã, Mawu nayra wò dzi sue la.” Ke
etrɔ megbe hezɔ dzo le egbɔ, abe ɖe menyae o ene. Ŋu kpee, elabena
edadaa nyrã ŋutɔ.
75 Ke eva me be, ketekekula, nya ŋutinya la. Ezɔ yi afima, tsɔ eƒe
asiwo da ɖe ɖetugbui la ƒe abɔta, trɔe gbugbɔ ɖoɖa le ameha la ŋku
me, gblɔ be, “Ŋu nakpe wò! Ŋu nakpe wò!” Ebe, “Mekpɔ ɣeyiɣi si
me dawò dze tugbe zigbɔ zi ewo tsɔwu wò.” Ebe, “Enɔ…Menɔ kɔa
me.” Eye wògblɔ be, “Ènye vidzĩ suea ɖe, eye ènɔ dziƒoxɔ dzi le wò
ɖevibati me. Eye dawò nɔ awuwo siam le kpoa dzi le aƒea ƒe megbe.”
Eye ebe, “Enumake la, kpodzo la lé dzo, eye aƒea katã lé dzo. Eye
esime dawò sue la ʋu du va, henya be èle dziƒoxɔa dzi, le afima la.”

Ebe, “Amewo do ɣli, hedze agbagba be woalée. Gake etsɔ nusi le esi
la, ƒu gbe, heʋu du to dzo ƒe aɖe mawo me, lia dziƒoxɔ la; eye eɖe eƒe
awuwo le eɖokui ŋu, hexatsa wò ɖe eme. Eye wòɖi va, hegato dzo
ƒe aɖewo me, kɔ wò ɖe asi. Ke eku ƒenyi, le kpoa dzi, esi wòle wò ɖe
eƒe abɔwo me.” Eye wòbe, “Etsɔ nusi ate ŋu akpɔ eta la, hetsɔ kpɔ
tawò.” Eye ebena, “Numa tae ènyakpɔ egbe, eye numa tae eya nyrã
ɖo. Ke, èdi be yeagblɔ nam be, abikpa siwo le dawò ŋu la le ŋu kpem
na wòa?”

Mesusu egbe be:
Ɖe Yesu koe atsɔ atitsoga,
Eye xexea katã navo faa?
Atitsoga li na amesiame,
Eye atitsoga li na nye hã.

76 Ne xexeame bu Yesu be, enye “Beelzebub,” Wokoe heɖu fewu le
eŋu la, eye woklãe ɖe atitsoga ŋu, eye wowɔe wòzu ŋukpe ɖe tanye,
dzi dzɔm geɖe wu be matsɔ Eƒe kɔkɔenyenye ƒe ŋukpe. Ẽ, amegã.
Eyɔm be, “Mimlila kɔkɔe!” ɖesiaɖe si nàyɔ nam la, dzesidede ɖesiaɖe
si nàte ŋu awɔ. Ema matɔe te vie hã o. Dzidzɔ ko wònye nam, ŋdi sia,
bena, le nye dzi me la, Kristo si fɔ ɖe tsitre la le agbe hele fia ɖum.
Menye Etɔwo dometɔ ɖeka. Meka ɖe dzi be miawo hã, mienye.
77 Míaƒe game la yi azɔ. Eƒo ga adre tututu, esi míegblɔ be míakpa.
Takpekpe si agayi edzi la adze egɔme le gaƒoƒo eve megbe, azɔ, le ga
asieke kple afã me.

Mina míabɔbɔ míaƒe tawo, hena ɣeyiɣi via ɖe, le gbedodoɖa me.
78 Fofo Dziƒoʋĩtɔ Yayratɔ, minuti blaene vɔ atɔ̃ va yi, Nya la do
go. Míaƒe dziwo kpɔ dzidzɔ. Yubili la le edzi yim; menye yubili na
ŋkeke sia ɖeɖe o, ke boŋ yubili hena Mavɔmavɔ! Le Ŋutikɔkɔe me la,
Mawudɔlawo le ha dzim. Oo Mawu, Hame la, le ha dzim, le dziɖuɖu
me. Dzidzɔ gawo le ɖiɖim. Luʋɔ siwo wotso kufia na tsã, eye be
woaku ahayi ɖe abosam ƒe yɔdo me, esi abosam ɖu wo dzi la! Woɖu
ku dzi. Woɖu yɔdo dzi. Woɖu dɔleléwo dzi. Woɖu kɔsubɔsubɔwo dzi.
Woɖu vɔɖ̃inyenye dzi. Woɖu fuléle dzi. Woɖu ɖekematsɔleme dzi.
Woɖu lialia tsatsra dzi. Woɖu ɖokuikpɔkpɔ dzi. Woɖu nusianu dzi.
Kristo enye Dziɖula gã!

Kpɔ ɖa! Dziɖula Gã lae ma, (nenema hakpala gblɔ)
Kpɔ ɖa! Mikpɔ Eyama ɖa le gaglãgbe,
Elabena Enye Dziɖula Ŋusẽtɔ la,
Tso esime Wòdze xɔmetsovɔ la ɖe eve.

79 Edze xɔmetsovɔ si ɣla Mawu tso ame gbɔ, ke azɔ Mawu le amewo
dome. Edze xɔmetsovɔ si xe mɔ na Mawu ƒe dɔyɔyɔ. Edze xɔmetsovɔ
si xe mɔ na Mawu ƒe yayrawo. Edze xɔmetsovɔ si xe mɔ na Mawu

ƒe dzidzɔ. Edze xɔmetsovɔ si xe mɔ na Mawu ƒe ŋutifafa. Azɔ wodze
xɔmetsovɔ la ɖe eve. Kpakple Eya Ŋutɔ ƒe Ʋu, Ezɔ abe Dziɖula ene!
Aʋa la wu nu, Eɖo kpe esia dzi na mí le Eƒe tsitretsitsi me. Azɔ Gbɔgbɔ
Kɔkɔe nye ɖaseɖila, si wodɔ ɖa be wòakplɔ mí.
80 Oo Mawu Mavɔ, ne amea ɖe li ŋdi sia, si le tsaglãla tsam, le mɔgã
la dzi, ayi agbɔ la, le anyi dzem ɖe mɔ la xa, eye mete ŋu zɔ dzɔdzɔe
le mɔa ƒe domedome, kpakple kalẽtɔ gã la o la, kalẽtɔ gã siwo zɔ mɔ
la ƒe domedome o la, míele gbe dom ɖa, ŋdi sia, bena woaɖe asi le
nusi katã wonye ŋu la na Wò, eye woazɔ va akpɔ gome le dziɖuɖu gã
sia si mía Aƒetɔ si tsi tre la xɔ na mí la me. Na wòava me dzro, Fofo,
elabena míebiae le Kristo ƒe Ŋkɔ me.
81 Eye esime míaƒe tawo gale to la. Mele biabiam, le ɣeyiɣi sia
me, bena ɖe mialɔ̃ akɔ miaƒe asi yi dzi na Kristo, eye miagblɔ be,
“Kristo, edze ŋunye, nyemagakpe ŋu le Ŋuwò ake akpɔ o. Ɖeko
mevɔña vie.” Mawu nayra wò, aƒenɔ. Mawu nayra wò, amegã. Mawu
nayra wò, wò. Oo, míatɔwo, asiwo le dzi yim le afisiafi! “Menye
vɔvɔñatɔ vie. Ewɔ sigbe ŋu kpeam ene. Ke azɔ mekpɔ nye tsitrenɔƒe
vavã. Mele be mawɔ nenema kura o. Ɖe wòle be matsi tre kaŋ, ana
nye ɖaseɖiɖi! Ɖe wòle be manɔ nenema tututu. Ele be magblɔe na
amesiame be, ‘Wogbugbɔm gadzi.’ Ele be magblɔe na amesiame be,
‘mexɔ Gbɔgbɔ Kɔkɔe.’ Ŋu mekpeam le Nyanyuie la ŋu o, elabena Enye
Mawu ƒe Ŋusẽ na xɔxɔkpɔkpɔ. Medi be manye Kristotɔ wɔkalẽ vavã.
Nyemenyee tsã o. Gake, to Mawu ƒe kpekpeɖeŋu me, tso Ista ŋdi sia
dzi la, manɔ nenema. Manɔ nenema.” Ame bubu si akɔ eƒe asiwo dzi
azɔ hafi míado gbe ɖa? Mawu nayra wò, wò, wò.
82 Míatɔwo, mikpɔ nyametsotsowo ɖa! Kloe la ame blaeve vɔ atɔ̃ alo
blaetɔ,̃ siwo nɔ anyi ɖe ame hatsotso sue sia dome ŋdi sia, amesiwo
wɔ nyametsotso. Tso dziɖuɖu ŋkeke gã sia dzi la, woyina, to Mawu
ƒe amenuveve me, be woanɔ tsitre eye ŋu makpe wo le Nyanyuie la
ŋu o, elabena Enye Mawu ƒe Ŋusẽ na xɔxɔkpɔkpɔ.
83 Oo Mawu, esime asi siawo yi dzi, eye saŋku trɔ le gbe ɖem le
mɔa dzi, esime míeto ku me yi Agbe me, elabena Egblɔ bena, “Amesi
le Nye Nyawo sem, eye wòle Amesi Dɔm ɖa la dzi xɔm le sesem la,
Agbe mavɔ le esi.” Woto ku me yi Agbe me, elabena Èva zu ku ale
be woawo woazu Agbe, to Wò tsitretsitsi me. Wobɔbɔ wò ɖe anyi wu
Mawudɔlawo, èɖi va zu ame, esi èdo go le Teofania gã ma si le Gama,
si va zu ŋutilã si me Ʋu le, eye èkɔ Ʋu ɖi, be Nàta dodoleme ƒe mɔ
daɖi na mí katã. Eye menye esia ɖeɖe wòwɔ o, (míexlẽe le Biblia me),
ke boŋ Èɖo kpe edzi, madamadatɔe, le esime wòfɔ tso amekukuwo
dome, eye èfɔ amekukuwo esime Nènɔ anyigba dzi afii; menye esia
ɖeɖe ko o, ke boŋ Èwɔe, Èwɔe wònye kpeɖodzi eve, esime Nèwɔe na
Abraham la; azɔ, le ema godo la, Èdɔ Gbɔgbɔ Kɔkɔe ɖa abe ɖaseɖila

ene. Eye míekpɔ Eƒe Anyinɔnɔ yayra la kpli mí, eye le mía me, wòle
mɔ fiam mí le mía kplɔm yi ɖe Nyateƒe la katã kple Kekeli me.
84 Míeda akpe na Wò ɖe asi geɖe siwo wodo ɖe dzi, ŋdi sia la ta,
hele gbɔgblɔm be, “Azɔ mexɔ Kristo wònye tɔnye.” Oo Mawu, ne
womenyrɔ̃ wo ɖe tsi me kpɔ o, nusi aɖɔli ku, kple ɖiɖi gã sia, kple
woƒe Aƒetɔ yayra la ƒe tsitretsitsi o la, na woagatrɔ va subɔsubɔ la ŋdi
sia, ahe woƒe awuwo vɛ, anɔ gbesɔsɔ be woayi ɖe tsiʋe fafa la me.
Na wòava me, Fofo.
85 Yra mí. Tsɔ míaƒe nuvɔw̃o ke mí. Míatsɔ kafukafu na Wò, yi
dzidzime siwo ava la. Ne aʋa la wu nu, eye dzudzɔwo bu ɖa keŋ, eye
dzidzɔkpɔkpɔ, tso nuyiwo dzi le anyigba dzi wu nu, afisi míekafua
Wò le kple nusianu si le mía me la, ele be gbe yeyewo, kple nyenye
yeyewo nasu mía si, be míatsɔ akafu Wòe. Na míage ɖe eme ɣemaɣi
kple dzidzɔ. Elabena míebiae le Kristo ƒe Ŋkɔ me. Amen!
86 Mina míatso ɖe míaƒe afɔwo dzi azɔ…?…Migaŋlɔ be
takpekpeawo o, ga asieke kple afã. Miheyi aƒe me, miaɖu miaƒe
ŋdinuɖuɖu. Miatrɔ va, míekpɔ mɔ be míanɔ anyi kpli mi azɔ. Eye
emegbe fiẽ sia, miɖo ŋku dzi. Ele nam be madzo ɣetrɔ sia, aɖasrɔ̃ nu
anɔ gbe dom ɖa.
87 Elabena megblɔ na mi, bena, Kristo le agbe, Meku o. Eye mexɔe
se, kple nye dzi katã be, Anɔ xɔ sia me le fiẽ sia tututu, ahaɖee fia be
Yele agbe, be yeawɔ numawo ke si Yewɔ le Ista ŋdi gbãtɔ ma dzi eye
to Yeƒe agbe mɔzɔzɔ katã me. Ne mele nenema o la, ekema menye
aʋatso nyagblɔɖila. Dzi dzɔm be manya bena le viviti triakɔ ƒe gaƒoƒo
si me míele agbe le fifia me, esime wòdze sigbe, mɔkpɔkpɔ katã, bu
la; Kristo, nye Agakpe sesẽ si dzi míate ŋu atɔ te ɖo, anyigba bubuwo
nye ke sɔŋ. Esɔ gbe.
88 Míaƒe, kaklã ha sue la, si be Heyi Kple Yesu Ŋkɔ La. Amesiame,
ɖe du azɔ.

Heyi kple Yesu Ŋkɔ la,
Vi dahe kple blanuitɔ;
Ana dzidzɔ kple…

89 Trɔ ɖe ɖusi me, nàna asi, agblɔ be, “Kafu Aƒetɔ,” na amea ɖe si
le gbɔwò. (Enyo, woayra Aƒetɔ la…?…)

Dziƒotɔwo ƒe dzidzɔ;
Ŋkɔ Xɔasi, O ŋkɔ vivi!
Amewo ƒe Mɔkpɔkpɔ.

90 Azɔ amesiame netrɔ kpɔ afisia tututu. Mina míakafu Eyama ko.
Mina míakɔ míaƒe asiwo dzi, agblɔ ko be, “Akpe na Wò, Aƒetɔ, be èɖe
nye luʋɔ.” Esɔ gbe, amesiame!

Akpe na Wò, Aƒetɔ, be èɖe nye luʋɔ,
Akpe na Wò, Aƒetɔ, be èda gbe le ŋunye;
Akpe na Wò, Aƒetɔ, be ènam,
Wò xɔxɔ gã sɔgbɔ la femaxee.

91 Yayranu kae nye si! Mielɔ̃ Eyama? Migblɔ be, “Amen.” Oo, le…
Wowu nusianu nu azɔ, viwo. Nusianu wu nu, aʋawɔwɔ megali o,
aʋawɔnuwo kpakpla megali o, naneke meli be nàgawɔ o; wowɔe
vɔ xoxo. Ɖeko míele dzidzɔ kpɔm! Oo, míatɔwo! Míede blibo, le
Eyama me!

…ziɔ ɖe,
Nɔ dedie le dzɔgbevɔẽwo me;
Ziɔ ɖe, ziɔ ɖe,
Ziɔ ɖe abɔ mavɔwo me ɖaa.
Oo, agbe mɔzɔzɔ sia vivina ŋutɔ,
Ziɔ ɖe abɔ mavɔwo me ɖaa;
Oo, gbawotsogbe mɔ la dzi kɔna keŋ,
Ziɔ ɖe abɔ mavɔwo me ɖaa.
Ziɔ ɖe, ziɔ ɖe,
Nɔ dedie le dzɔgbevɔẽwo me;
Ziɔ ɖe, ziɔ ɖe,
Ziɔ ɖe abɔ mavɔwo me ɖaa.

Mi amesiwo ate ŋui, eye takuviwo le mia si la, miɖee do go.
…oo, ziɔ ɖe,
Nɔ dedie le dzɔgbevɔẽwo me;
Ziɔ ɖe, ziɔ ɖe,
Ziɔ ɖe abɔ mavɔwo me ɖaa.

Azɔ miaƒe Biblia!
Ziɔ ɖe, ziɔ ɖe,
Nɔ dedie le dzɔgbevɔẽwo me;
Ziɔ ɖe, ziɔ ɖe,
Ziɔ ɖe abɔ mavɔwo me ɖaa.

92 Nuka wònye? Anɔ dedie, nusianu vɔ, nusianu wu nu, aʋa la wu
nu, woʋu nutrenu mlɔetɔ la, Elia yi dzi. Aleluya!

Ziɔ ɖe, ziɔ ɖe,
Nɔ dedie le dzɔgbevɔẽwo me;
Ziɔ ɖe, ziɔ ɖe,
Ziɔ ɖe abɔ mavɔwo me ɖaa.

93 Azɔ mina míabɔbɔ míaƒe tawo ɖe ʋuʋudedi afisi Mawu ɖe mí
le la gbɔ, tso esi ke me gbeɖeka míado le anyigba ƒe ʋuʋudedi me
alia dzi. Elabena, mía Aƒetɔ, ɖe tso ʋuʋudedi me, yi ɖe ʋuʋudedi me,

be wòana Eƒe Gbɔgbɔ makumaku la mí, Etso ʋuʋudedi me lia dzi,
eye amesiwo katã le Eme la, woalia dzi ayi Kpakplii gbeɖeka, ayi
yayratɔwo ƒe nutowo me.
94 Esi míaƒe tawo le to la, mekpɔ Nɔviŋutsu Smith le mía dome, ŋdi
sia, Mawu ƒe Hamea ƒe kplɔla; eyɔm nyitsɔ zãme. Nɔviŋutsu Smith,
ɖe nàlɔ̃ aɖi va. Mele ɖokuinye biam se azɔ, bena ɖe Nɔviŋutsu Smith
nalɔ̃ akpa mí le gbedodoɖa nyati ɖeka mea. Ale miaɖe abla ayi miaƒe
aƒewo me, aɖu ŋdiŋuɖuɖu. Atrɔ va hena Kwasiɖa Suku ƒe subɔsubɔ,
kple nyɔnyrɔ̃ subɔsubɔ, si adze egɔme enumake le ga asieke kple
afã. Mina míade míaƒe tawo to, esime Nɔviŋutsu Smith akpa mí kple
gbedodoɖa. 

